
INISYATIV UNPLUG AND PLAY GOUVÈNÈ HOCHUL LA DEPASE 350 MILYON 

DOLA, PANDAN PWOJÈ YO AP LOUVRI ATRAVÈ TOUT ETA NOUYÒK  
  

Envestisman nan tout eta a, atravè NY SWIMS ak NY BRICKS ap elaji aksè ak 
pisin, sant kominotè, ak espas lwazi; aplikasyon NY PLAYS la ap ouvri nan 

kòmansman mwa me  
  
  

Inisyativ Unplug and Play (Dekonekte epi Ale Jwe) Gouvènè Kathy Hochul la deja pote 
plis pase 350 milyon dola bay kominote atravè Eta Nouyòk, pandan pwojè yo ap louvri 
epi avanse prentan ak ete sa a. Etap enpòtan sa a make yon nouvo faz pou inisyativ la, 
ak yon kantite pwojè k ap ogmante k ap lanse epi k ap elaji aksè a espas lwazi ki an 
sekirite ak modèn pou fanmi ak jèn yo.  
  
"Chak fanmi merite gen aksè ak kote ki an sekirite, ki gen bon kalite, kote pitit yo ka jwe, 
aprann, epi rete aktif," Gouvènè Hochul te deklare. "Atravè inisyativ Unplug and Play 
nou an, n ap pote vrè envestisman bay kominote atravè Eta Nouyòk, n ap louvri pisin, 
ranfòse sant kominotè, epi kreye espas ki rasanble moun ansanm. Pwojè sa yo ap fè 
yon diferans nan lavi moun, epi nou fèk kòmanse."  
  
Jiska prezan, inisyativ Unplug and Play Gouvènè Hochul la deja pote gwo envestisman 
atravè tout eta a, tankou 200 milyon dola ki atribye atravè de faz finansman Inisyativ 
Envestisman nan Eta a pou plis moun Naje (New York Statewide Investment in More 
Swimming, NY SWIMS), ansanm ak 100 milyon dola ki sipòte 30 pwojè sant kominotè 
atravè Bati Enfrastrikti Rekreyatif pou Kominote, Timoun ak Granmoun Aje (Building 
Recreational Infrastructure for Communities Kids an Seniors, NY BRICKS), ki rive nan 
kominote nan chak rejyon nan Nouyòk.  
  
Atravè NY SWIMS, pwojè yo deja ap gen yon enpak atravè tout eta a. Nan Albany ak 
Newburgh, nouvo pisin ak pisin ki renove yo deja ouvè epi ap sèvi fanmi yo. Nan Troy 
ak Millerton, pwojè yo sou bon chemen pou ouvri pandan ete sa a. Nan Ogdensburg, 
Cortland, Montgomery ak nan Bronx, kominote yo deja jwenn finansman epi yo ap 
avanse ak konstriksyon epi planifikasyon.  
  
Atravè NY BRICKS, kominote tankou Hempstead, Elmira, Kingston ak Haverstraw ap 
avanse ak pwojè pou konstwi oswa renove sant kominotè, sa k ap elaji aksè a pwogram 
ak sèvis pandan tout ane a pou fanmi ak rezidan yo.  
  
Òganizasyon san bi likratif yo ap benefisye envestisman atravè NY SWIMS ak NY 
BRICKS. Patnè tankou YMCA, Boys and Girls Clubs of America ak Sant Kominotè Jwif 



(Jewish Community Center, JCC) atravè eta a resevwa finansman pou amelyore ak 
elaji enstalasyon yo, ki sèvi kòm poto mitan pandan tout ane a pou kominote yo, pou 
bay espas ki an sekirite pou jèn, fanmi ak granmoun aje.  
  
Inisyativ Unplug and Play la gen ladan twa pwogram kle:  

• NY SWIMS, ki bay finansman pou pwojè pisin piblik ki elaji aksè a naje an 
sekirite, sipòte sekirite nan dlo, epi ede kominote yo reponn ak bezwen k ap 
ogmante ki lye ak chalè ekstrèm  

• NY BRICKS, ki bay finansman pou sipòte renovasyon ak konstriksyon sant 
kominotè atravè eta a  

• NY PLAYS, nouvo faz inisyativ la, ki pral sipòte konstriksyon ak renovasyon 
teren jwèt piblik pou tout kapasite, kote aplikasyon yo ap louvri 4 me epi rive jiska 
15 jen  

  
Otorite Dòtwa Eta Nouyòk (Dormitory Authority of the State of New York, DASNY), an 
patenarya ak Biwo Pak, Lwazi ak Prezèvasyon Istorik Eta Nouyòk (New York State 
Office of Parks, Recreation and Historic Preservation), administre pwogram sa yo epi 
travay ak minisipalite epi òganizasyon san bi likratif yo pou reyalize pwojè ki ranfòse 
enfrastrikti kominotè atravè tout eta a.  
  
Prezidan ak Direktè Egzekitif Jeneral DASNY, Robert J. Rodriguez, te deklare, 
"DASNY fyè pou li ede reyalize envestisman sa yo nan non Eta Nouyòk. N ap travay ak 
kominote yo epi patnè òganizasyon san bi likratif atravè tout eta a pou fè pwojè yo 
avanse epi asire yo bati pou sèvi fanmi yo pandan plizyè ane k ap vini yo. Soti nan 
nouvo pisin rive nan sant kominotè modèn ak espas lwazi alavni, travay sa a ap elaji 
aksè a espas ki an sekirite e ki akeyan nan chak rejyon Nouyòk."  
  
Komisè Enterimè Biwo Pak, Lwazi ak Prezèvasyon Istorik Eta Nouyòk la, Kathy 
Moser, te deklare, "Inisyativ 'Unplug and Play' Gouvènè Hochul la ap ede ranfòse 
byennèt mantal ak fizik timoun nou yo ak kominote nou yo. Nou kontan anpil pou nou 
kòmanse sezon an, paske nou konnen plis jèn pral kòmanse jounen yo nan yon pisin, 
nan yon sant kominotè oswa sou yon teren jwèt epi konekte youn ak lòt ak lanati, olye 
de ekran yo."  
  
Ansanm, envestisman sa yo ap rive nan kominote yo nan chak rejyon nan eta a epi 
sipòte pwojè ki pral sèvi rezidan yo pandan plizyè jenerasyon. Pandan plis pwojè ap 
louvri epi nouvo aplikasyon ap lanse, inisyativ Unplug and Play la kontinye pran elan epi 
elaji aksè a espas ki an sekirite e ki akeyan pou fanmi atravè Nouyòk.  

